
				এই পৃষ্ঠাটোৰ বৈধকৰণ হৈছে
৫৮
কৰ্ণ পৰ্ব্ব।






বিষক বদতি তযু কৰিবো বিক্ৰম।

গতিত পৱন যেন বিগ্ৰহত যম॥

গম্ভীৰে সাগৰ সম বলে পুৰন্দৰ।

মাধৱৰ ভক্তিত নাহিকে পটন্তৰ॥ ৩০৮॥

তিনি কোটি শৰ আছে পাৱৰ সঙ্কাস।

একলক্ষ শিলি মুখ দেখি লাগে ত্ৰাস॥

দুইলক্ষ অৰ্দ্ধ চন্দ্ৰ নিযুত তোমৰ।

হাজাৰ অগ্ন্যস্ত্ৰ তিনি কোটি ভিত্তি শৰ॥ ৩০৯॥

আনো অসংখ্যাত শৰ আছয় টোনত।

গুৰুতৰ গদা আছে বিদৰে পৰ্ব্বত॥

চন্দ্ৰহাস খৰ্গ আছে অভেদ কৱচ।

যাৰে যুদ্ধ দেন্তে দেৱদানবৰ ত্ৰাস॥ ৩১০॥

শুনি খলাখলি হাসিলেক বৃকোদৰ।

তোৰ যত্নে প্ৰসাদক কৰিবো বিস্তৰ॥

ভীমে বোলে মোৰ হাস শুনি তোৰ বাক।

সদৃশ বচনে তুই কিনিলি আমাক॥ ৩১১॥

ধন কিবা দিবো অস্থায়ী তাক জান।

ভাল ভাল চাই লৈয়ো গ্ৰাম আঠখান॥

শুনিও বিষক আবে কথা কওঁ মই।

নৃপতিক দেখিবাক গৈলে ধনঞ্জয়॥ ৩১২॥

কিছু নজানিহু বাত্ৰা জীৱন মৰণ।

সি কাৰণে মোৰ উত্ৰাৱল কৰে মন।।

